
Ekki er þó heimilt að úrskurða þeim umsækjendum styrk, sem aðalskrifstofan hefur 
synjað. En komi nýjar upplýsingar fram, sem umboðsmaðurinn telur eiga að valda 
annarri niðurstöðu, skal hann endursenda aðalskrifstofunni umsóknina með um- 
sögn sinni, og getur þá aðalskrifstofan úrskurðað umsækjanda styrk, ef fé er fyrir 
hendi. 

ð. gr. 
Hámarksfjárhæð styrks til umsækjanda, sem ekki hefur börn innan 16 ára 

aldurs á framfæri sínu, má nema 34 hlutum lífeyrisfjárhæðar, samkvæmt 15. gr. al- 
mannatryggingalaganna. 

Við úthlutun skal höfð hliðsjón af: 
1. Eignum og tekjum umsækjanda og maka hans. 
2. Örorkustigi umsækjanda með tilliti til þess starfa, er hann stundar, eða kostur 

er á. 
3. Fjölda barna umsækjanda innan 16 ára, sem hann hefur á framfæri sínu og 

ekki greiðist með barnalífeyrir eða fjölskyldubætur. 
4. Fjárhagsástæðum framfærsluskyldra aðstandenda og hvort umsækjandi dvelur 

hjá slíkum aðstandanda eða hefur sérstakt heimili. 
Tryggingaráð lætur umboðsmönnum í té nánari leiðbeiningar um framkvæmd 

úthlutunarinnar í samræmi við ákvæði þessarar greinar. 

6. gr. 
Umboðsmaður hefur samráð við trygginganefnd umdæinisins eftir því sem þörf 

krefur. Heimilt er honum einnig að kveðja sér til ráðuneytis einn mann úr hverju 
því sveitarfélagi, sem ekki á fulltrúa í trygginganefnd. Greiðir Tryggingastofnunin 
beinan kostnað, sem leiðir af slíkri kvaðningu. 

Reglur þessar, sem settar eru samkv. 3. bráðabirgðaákvæði laga nr. 50 frá 1946, 
um almannatryggingar, staðfestast hér með til þess að öðlast þegar gildi, og birtast 
til eftirbreytni öllum þeim, er hlut eiga að máli. 

Félagsmálaráðuneytið, 16. maí 1947. 

Stefán Jóh. Stefánsson. 

REGLUR 

um stjórn, gæzlu og meðferð raforkusjóðs. 

1. Raforkumálastjóri annast stjórn raforkusjóðs og reikningshald undir yfir- 
umsjón ráðherra þess, sem fer með raforkumál. 

2. Það af sjóðnum, sem ekki er bundið í útlánum á hverjum tíma, skal geymast 
og ávaxtast í Landsbanka Íslands á hlaupareikningi, sem raforkumálastjórinn 
einn getur ávísað á, sbr. 4. lið 

3. Raforkumálastjóri gerir, að fenginni umsögn raforkuráðs, tillögur til ráðherra 
um lánveitingar og greiðslur úr sjóðnum, samkvæmt ákvæðum 35. til 38. greina 
raforkulaganna. 

4. Raforkumálastjóri veitir engin lán né greiðir úr sjóðnum, nema samkvæmt 
skriflegri heimild frá ráðherra eða skriflegum fyrirmælum hans. 

Þegar veitt eru úr sjóðnum lán samkvæmt 35. grein raforkulagnna, 1. og 2. 
tölulið, til rafmagnsveitna ríkisins, skal rafmagnsveitustjóri gefa út og undirrita 
skuldabréf, þar sem fram sé tekið til hvaða tíma lánið er veitt og með hvaða öðrum 
kjörum. Skal skuldabréfið, ásamt bréfi ráðherra, sem heimilar lánveitinguna, 
geymt í skjalasafni sjóðsins og vaxta- og afborganagreiðslur færast inn á skulda- 
bréfið jafnóðum og greiðslur fara fram. 

Um veitingu lána samkv. 3. tölulið 35. gr. laganna verða síðar settar nán- 
ari reglur. 
Þegar um greiðslu á fé til rannsókna er að ræða, tekur gjaldkeri raforkumála- 
skrifstofunnar við greiðslunni og kvittun hans leggst sem fylgiskjal með bókun 
hjá sjóðnum ásamt heimildarbréfinu frá ráðherra fyrir greiðslunni. 
Raforkumálastjóri skal heimta inn til sjóðsins vexti af lánum og samnings- 
bundnar eða fyrirskipaðar afborganir, þegar er greiðslur falla í gjalddaga. 
Hann tekur á móti framlagi ríkissjóðs til raforkusjóðs, tekjuafgangi rafmagns- 
veitna ríkisins og öðru fé, er til sjóðsins rennur. Hann annast innheimtu á endur- 
greiðslu rannsóknarkostnaðar „ og undirbúningskostnaðar að rafveitufram- 
kvæmdum samkvæmt 36. gr. raforkulaga. 
Raforkumálastjóri hefur viðeigandi bókhald um lánveitingar, vaxtareikning, 
tekjur sjóðsins og gjöld og allar greiðslur sjóðsins vegna. Fjármálaráðuneytið, 
endurskoðunin, endurskoðar reikninga raforkusjóðs. 

Reglur þessar eru hér með settar samkvæmt raforkulögum, nr. 12 2. apríl 1946, 
þess að öðlast þegar gildi. 

Atvinnu- og samgöngumálaráðuneytið, 5. maí 1947. 

Bjarni Ásgeirsson. 

Páll Pálrnason. 

AUGLÝSING 

um viðauka við reglugerð frá 17. febrúar 1947, um ríkisábyrgð á söluverði 

freðfisks, saltsfisks o. fl. 

Aftan við 30. tölulið 2. gr. reglugerðarinnar komi fjórir nýir töluliðir, svo hljóð- 
andi: 
31. Lúða, heilfryst, pr. lb. f.o.b. ............. AR I kr. 1.85 
32. Lúðuflök í 7 lbs. öskjum, pr. lb. f.o.b. ........0.000 000. — 3.25 
33. Flatfiskflök (skarkoli, þykkvalúra) í 7 lbs. öskjum, pr. lb. f.o.b. .... — 3.10 
34. Flatfiskur (skarkoli, þykkvalúra) heilfrystur í stykkjum 21 lbs., þri- 

skipt (7 lbs hvert) 3 stykki í kassa, pr. lb. f.o.b. 22.00.0000... — 161 

Reglugerð þessi er sett samkvæmt lögum nr. 97 28. desember 1946. 

Atvinnu- og samgöngumálaráðuneytið, 2. júní 1947. 

Jóhann Þ. Jósefsson. a 
Gunnl. E. Briem.


